Vendim nr. 8 daté 03.03.2022
(V-8/22)

Gjykata Kushtetuese e Republikés sé Shqipérisé, e pérbéré nga: Vitore Tusha, Kryetare, Marsida

Xhaferllari, Fiona Papajorgji, Altin Binaj, Pérparim Kalo, Sonila Bejtja, Elsa Toska, anétaré, me

sekretare Belma Lleshi, né datén 03.03.2022 mori né shqyrtim né seancé plenare, mbi bazé

dokumentesh, ¢éshtjen nr. 14 (B) 2021 té Regjistrit Themeltar, gé u pérket:

KERKUES:

BARDHYL IBRA

SUBJEKTE TE INTERESUARA:

OBJEKTI:

BAZA LIGJORE:

DREJTORIA VENDORE E POLICISE SE QARKUT
ELBASAN
AVOKATURA E SHTETIT, ZYRA VENDORE DURRES

Konstatimi i shkeljes té sé drejtés kushtetuese té aksesit dhe té
sigurisé nga Gjykata Administrative e Shkallés sé Paré Durrés,
Gjykata Administrative e Apelit, si dhe Gjykata e Larté.
Shfugizimi i vendimit nr. 00-2021-386, daté 18.03.2021 té
Gjykatés sé Larté dhe kthimi i ¢céshtjes pér gjykim né Gjykatén
Administrative té Apelit.

Nenet 31, 32, 33, 42, 43, 131, pika 1, shkronja “f’, 134, pikat 1,
shkronja “i” dhe 2 dhe 142 pika, 1 té Kushtetutés sé Republikés sé
Shqipérisé (Kushtetuta); neni 27 i ligjit nr. 8577, daté 10.02.2000
“Pér organizimin dhe funksionimin e Gjykatés Kushtetuese té

Republikés sé Shqipéris€”, t€ ndryshuar (ligji nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Elsa Toska, shqyrtoi parashtrimet e kérkuesit Bardhyl

Ibra, i cili ka kérkuar pranimin e kérkesés, konstatoi mungesén e prapésimeve té subjekteve té

interesuara, Drejtorisé Vendore té Policisé sé Qarkut Elbasan dhe Avokaturés sé Shtetit, si dhe

diskutoi ¢éshtjen né térési,



VEREN:
I
Rrethanat e ¢éshtjes

1. Né datén 18.03.2016 kérkuesi Bardhyl Ibra ka paraqitur kérkesépadi né Gjykatén
Administrative té Shkallés sé Paré Durrés, me palé té paditur Drejtoriné Vendore té Policisé sé
Qarkut Elbasan, me objekt: “Konstatimi i kryerjes sé veprimeve té paligjshme nga ana e
Drejtorisé sé Policisé sé Qarkut Elbasan, duke dérguar pér publikim né televizione e media té
ndryshme té vendit, té emrit té& kérkuesit, té sendeve té sekuestruara, té cilat ndodhen né dosjen
penale nr. 2476 té vitit 2014 né kundérshtim me legjislacionin né fuqi, pérve¢ qé ishin té
pavérteta, té kryera botérisht, né démin tim dhe té shoqatés qé pérfagésoj, duke mé cenuar
shumé nderin, dinjitetin, reputacionin, shkaktuar strese dhe shgetésime té té tjera shpirtérore té
béra népérmjet televizioneve disa heré radhazi 2. Detyrimi i té paditurit pér shpérblim té démit
jopasuror né vlerén monetare né sasiné 2.000.000 leké pér cenim té nderit, dinjitetit, stresit té
shkaktuar, vuajtjes fizike e shpirtérore mua dhe familjes time pér shkak té dérgimit té kétij
publikimi, pér mé tepér i padrejté. .

2. Nga dosja gjygésore e Gjykatés Administrative té Shkallés sé Paré Durrés rezulton se
kjo gjykaté né datén 21.03.2016 ka mbajtur procesverbal pér veprimet pérgatitore, ku né zbatim
té nenit 25, pika 1, shkronja “a”, t€ ligjit nr. 49/2012 “Pér gjykatat administrative dhe gjykimin e
mosmarréveshjeve administrative” (ligji nr. 49/2012) ka konstatuar se padia nuk ishte me té meta
nga piképamja formale. Po késhtu, éshté vendosur njoftimi i té paditurit pér padiné dhe aktet
shogéruese té saj, si dhe paragitjen prej té paditurit, ndér té tjera, té prapésimeve me shkrim
brenda 10 ditéve.

3. Seanca pérgatitore éshté caktuar né datén 04.05.2016 dhe pér kété géllim kérkuesi
éshté njoftuar me letérthirrjen e datés 25.03.2016, e cila rezulton e pafirmosur nga ai dhe me
shénimin “larguar”. Adresa e caktuar nga kérkuesi né kérkesépadi ka gené né qytetin e
Elbasanit, ndérsa adresa e vendosur né letérthirrje éshté né gytetin e Gramshit. Edhe né zarfin me
ané té té cilit kérkuesi ka depozituar kérkesépadiné né gjykatén e shkallés sé paré, adresa e tij
figuron né Elbasan.

4. Né seancén pérgatitore té datés 04.05.2016 Gjykata Administrative e Shkallés sé Paré

Durrés ka konstatuar se kérkuesi nuk ka paguar taksén gjyqgésore, nuk ka pércaktuar garté dhe

sakté adresén pér njoftim, pasi fletéthirrja rezulton “larguar”, nuk ka paraqitur aktet né formén e
kérkuar nga ligji, e pér rrjedhojé ka vlerésuar se padia éshté me té meta, si dhe nuk plotéson
kushtet formale té paraqitjes sé saj. Me vendimin nr. 82-2016-574, daté 04.05.2016, kjo gjykaté,
né zbatim té nenit 39, pikat 1 dhe 2 té ligjit nr. 49/2012, ka vendosur: “Mospranimin e padisé,
pasi nuk plotéson kushtet e nenit 154 té Kodit t& Procedurés Civile. Shpenzimet gjygésore si¢
jané béré. Kundér kétij vendimi lejohet ankim i vecanté né Gjykatén Administrative té Apelit
Tirané, duke filluar nga e nesérmja e marrjes dijeni. Pér palét né mungesé ky afat fillon nga dita
e komunikimit té vendimit. ”. Né fund té vendimit éshté shénuar se “vendimi mori formé té preré
daté 30.05.2016. Né déftesén e komunikimit t& vendimit nr. 82-2016-574, daté 04.05.2016 té
Gjykatés Administrative té Shkallés sé Paré Durrés, drejtuar kérkuesit, éshté vendosur adresa né
gytetin e Gramshit, ndérkohé gé né kété déftesé komunikimi figuron vula postare e gytetit té
Librazhdit.

5. Né datén 26.04.2019 kérkuesi ka paraqitur né Gjykatén Administrative t& Apelit
kérkesén me objekt: “Konstatimi i shkeljes té sé drejtés kushtetuese té moskomunikimit té
vendimit nr. 82-2016-574, daté 04.05.2016 té Gjykatés Administrative té Shkallés sé Paré Durrés
edhe sot e késaj dite, duke kaluar afatet ligjore, duke ndenjur dosja pér afér tre vite né sirtaret e
késaj gjykate, duke i mohuar té drejtén e aksesit dhe té sigurisé juridike pér t’iu drejtuar
gjykatave mé té larta té sistemit gjyqgésor, si dhe né Gjykatén Kushtetuese e mé tej. Kérkoj té
merret informacion pér procedurat e ndjekura nga Gjykata Administrative e Shkallés sé¢ Paré
Durrés, né bazé té nenit 399/4 té Kodit t€ Procedurés Civile. Detyrimin e Gjykatés
Administrative té Shkallés sé Paré Durrés pér t’i komunikuar kérkuesit menjéheré kopjen e
vendimit té mésipérm dhe ndonjé akt tjetér procedural. ”.

6. Né po té njéjtén daté (26.04.2019) kérkuesi ka paragitur edhe njé kérkesé ankimore
drejtuar Gjykatés Administrative t& Apelit kundér vendimit nr. 82-2016-574, daté 04.05.2016 té
Gjykatés Administrative té Shkallés sé Paré Durrés. Kjo kérkesé ankimore ka pasur si objekt:
Konstatimin e kryerjes sé veprimeve té paligjshme nga ana e Drejtorisé sé Policisé sé Qarkut
Elbasan, duke dérguar pér publikim né televizione e media té ndryshme té vendit, té emrit té
kérkuesit, té sendeve té sekuestruara, té cilat ndodhen né dosjen penale nr. 2476 té vitit 2014 né
kundérshtim me legjislacionin né fuqi, pérvec qé ishin té pavérteta, té kryera botérisht, né démin
tim dhe té shoqgatés gé pérfaqésoj, duke mé cenuar shumé nderin, dinjitetin, reputacionin,

shkaktuar strese dhe shqetésime té té tjera shpirtérore té béra népérmjet televizioneve disa heré

radhazi” 2. Detyrimin e té paditurit pér shpérblim té démit jopasuror né vlerén monetare né
sasiné 2.000.000 lek pér cenim té nderit, dinjitetit, stresit té shkaktuar, vuajtjes fizike e
shpirtérore mua dhe familjes time pér shkak té dérgimit té kétij publikimi pér mé tepér i
padrejté.”.

7. Gjykata Administrative e Apelit ka vendosur njoftimin e paléve pér pérbérjen e trupit
gjykues, datén, orén dhe vendin e shqyrtimit té ¢éshtjes, me sqgarimin se deri né 5 dité para
seancés palét kané té drejté té paragesin parashtrime me shkrim lidhur me shkaget e ngritura né
ankim. Pér kété géllim, né datén 15.05.2019, né bazé té nenit 49, pika 2, té ligjit nr. 49/2012,
éshté béré shpallja e seancés.

8. Gjykata Administrative e Apelit me vendimin nr. 134, daté 30.05.2019 ka vendosur:
“Nxjerrjen e ¢éshtjes jashté juridiksionit gjyqésor dhe dérgimin e ¢éshtjes prané Gjykatés
Administrative té Shkallés sé Paré Durrés (kancelarisé sé késaj gjykate) pér té trajtuar kérkesén
objekt gjykimi.”. Gjykata Administrative e Apelit ka arsyetuar si vijon: “Referuar parashikimeve
té nenit 10 té ligjit nr. 49/2012 (...)2. Gjykata Administrative e Apelit shqyrton: a) ankimet
kundér vendimeve té gjykatés administrative té shkallés sé paré; b) né shkallé té paré,
mosmarréveshjet me objekt aktet nénligjore normative, si dhe raste té tjera té parashikuara me
lig) ”. Ndérsa sipas nenit 9 té ligjit nr. 49/2012 “Gjykata né ¢do fazé dhe shkallé té gjykimit,
qofté edhe kryesisht, kur konstaton se céshtja nuk bén pjesé né juridiksionin gjygésor, merr
vendim pér nxjerrjen e c¢éshtjes jashté juridiksionit dhe dérgimin e akteve organit
kompetent(...). ”. Referuar dispozitave procedurale té larté cituara, Gjykata Administrative e
Apelit ka vierésuar se kérkesa e kérkuesit duhet té nxirret jashté juridiksionit gjygésor dhe t’i
dérgohet pér trajtim pér veprime administrative Kancelarisé, prané Gjykatés Administrative té
Shkallés sé Paré Durrés.”.

9. Né datén 24.10.2019 kérkuesi ka paraqitur rekurs né Gjykatén e Larté, e cila me
vendimin nr. 00-2021-386, daté 18.03.2021, ka vendosur: “Mospranimin e ankimit té veganté
ushtruar nga kérkuesi, Bardhyl lbra kundér vendimit nr. 134, daté 30.05.2019 té Gjykatés
Administrative té Apelit”. Né vendimin e saj Gjykata e Larté ka arsyetuar si vijon: “Kolegji sjell
né vémendje se pala kérkuese, Bardhyl Ibraj ka paragitur ankim té vecanté ndaj vendimit nr.
134, daté 30.05.2019 té Gjykatés Administrative té Apelit, me mjetin e cilésuar prej tij “Rekurs”
drejtuar Kolegjit Administrativ té Gjykatés sé Larté. Né nenin 9, pika 2, fjalia e paré té ligjit nr.

49/.2012, parashikohet se ndaj vendimit té gjykatés gé ka nxjerré c¢éshtjen jashté juridiksionit

“mund té béhet ankim i vecanté né Kolegjin Administrativ té Gjykatés sé Larté...Kolegji thekson
se, Gjykata Administrative e Apelit ka béré njé vlerésim dhe analizé té fakteve dhe me té drejté
ka disponuar me nxjerrjen e ¢éshtjes jashté juridiksionit gjygésor, né zbatim té nenit 9 té Ligjit
nr. 49/2012, duke ja dérguar organit kompetent, Kancelarit t¢ Gjykatés Administrative té
Shkallés sé Paré Durrés, pér ta trajtuar né rrugé administrative kérkesén né lidhje me
komunikimin e vendimit gjygésor nr. 82-2016-574, daté 04.05.2016 té po késaj gjykate.
Gjithashtu, me té drejté Gjykata Administrative e Apelit ka konkluduar, duke mos e shgyrtuar né
themel kérkesén e paraqitur nga Bardhyl Ibra, pasi nuk plotéson kushtet dhe kriteret e
parashikuar nga neni 10, pika 2 i ligjit nr. 49, daté 03.05.2012 “Pér gjykatat administrative dhe
gjykimin e mosmarréveshjeve administrative”, pasi nuk ka gené pérpara shqyrtimit té njé
ankimit té ushtruar ndaj vendimit té gjykatés administrative té shkallés sé paré dhe nuk ishte
pérpara njé kérkesé padie pér kundérshtimin e njé akti nénligjore normativ. Mbéshtetur sa mé
sipér, Kolegji Administrativ i Gjykatés sé Larté konkludon se vendimi nr. 134, daté 30.05.2019 i
Gjykatés Administrative té Apelit, me té cilin éshté nxjerré jashté juridiksionit gjygésor ¢éshtja,
duhet té lihet né fuqi. ”.

10. Né datén 19.08.2021 kérkuesi i éshté drejtuar me shkresé Gjykatés sé Larté, e cila né
datén 23.09.2021, me shkresén nr. 2815/1, e ka informuar até se “sipas verifikimeve né librat
manualé dhe elektroniké rezulton se gé né datén 20.04.2021 ka gené e mundur marrja e vendimit
nga palét e interesuara, si dhe e publikuar né fagen toné té internetit. ”.

11. Kérkuesi i éshté drejtuar Gjykatés Kushtetuese (Gjykata), me kérkesé sipas objektit té
mésipérm, né datén 18.08.2021 (sipas shénimit té shérbimit postar).

I
Pretendimet né Gjykatén Kushtetuese

12. Kérkuesi né ményré té pérmbledhur ka pretenduar se i éshté cenuar e drejta pér njé

proces té rregullt ligjor né elementet e méposhtme:

12.1. E drejta e aksesit né gjykim, pasi Gjykata Administrative e Shkallés sé Parg,
Gjykata Administrative e Apelit dhe Gjykata e Larté nuk i kané komunikuar
kérkuesit vendimet e tyre. Gjykata e shkallés sé paré dhe ajo e apelit duhet té
njoftonin kérkuesin me njé séré formash té parashikuara né Kodin e Procedurés
Civile (KPC) dhe ligjin nr. 49/2012, si dhe me ané té shpalljes. Gjithashtu, Gjykata

e Larté ka legjitimuar shkeljet e té dyja gjykatave mé té uléta. Po késhtu, té tria
gjykatat nuk kané njoftuar kérkuesin pér datén e gjykimit dhe pérbérjen e trupit
gjykues.

12.2. Standardi i1 arsyetimit té vendimit, pér arsye se né vendimin e Gjykatés
Administrative té Apelit, né kundérshtim me nenin 142 té Kushtetutés, nuk
pérputhen me njéra-tjetrén pjesét hyrése, arsyetuese dhe dispozitivi i vendimit, si
dhe nuk éshté njohur e drejta e ankimit ose e rekursit. Kjo gjykaté nuk ka shqyrtuar
themelin e ¢éshtjes dhe nuk éshté shprehur pér moskomunikimin e kopjes sé
vendimit nga ana e Gjykatés Administrative té Shkallés sé Paré Durrés. Nxjerrja e
céshtjes jashté juridiksionit, si dhe dérgimi pér kompetencé kancelarit jané té
pabazuara né ligj, pasi nuk éshté kompetencé e kancelarit té shqyrtojé céshtje té
tilla.

12.3. E drejta pér t'u dégjuar nga Gjykata e Larté, pasi mungesa e njoftimeve té akteve
nuk mund t€ sjellé mohimin e sé€ drejtés pér t’u dégjuar dhe pér t€ marré pérgjigje
pér shkaget e ngritura né ankim ose rekurs. Pér rrjedhojé, ka pasur shkelje edhe té
sé drejtés sé aksesit né Gjykatén e Larté dhe té sé drejtés pér t 'u mbrojtur.

12.4. E drejta e gjykimit brenda afatit té arsyeshém pér shkak té mosshqyrtimit té
céshtjes brenda afatit té arsyeshém nga gjykatat e faktit.

i
Vlerésimi i Gjykatés Kushtetuese

A. Pér legjitimimin e kérkuesit

13. Céshtja e legjitimimit éshté njé ndér aspektet kryesore gé lidhet me vénien né
lévizje té njé procesi kushtetues. Sipas neneve 131, pika 1, shkronja “f” dhe 134, pika 1, shkronja
“1” dhe pika 2, t€ Kushtetutés, si dhe nenit 71 té ligjit nr. 8577/2000, ¢do individ, person fizik ose
juridik, subjekt i sé drejtés private dhe publike, mund té véré né lévizje Gjykatén Kushtetuese pér
gjykimin pérfundimtar té ankesave kundér ¢do akti té pushtetit publik ose vendimi gjygésor qé

cenon té drejtat dhe lirité themelore té garantuara né Kushtetuté.

14. Ankimi kushtetues individual, né ¢do rast, duhet té plotésojé kriteret e nenit 71/a té
ligjit nr. 8577/2000, gé lidhen me shterimin e mjeteve juridike, afatin e paraqitjes sé kérkesés,
pasojat negative té pésuara né ményré té drejtpérdrejté e reale, mundésiné pér rivendosjen e sé
drejtés sé shkelur, si dhe rregullimet e veganta ligjore té shqyrtimit paraprak té kérkesés.

15. Kriteret pér pranueshmériné e kérkesés jané té natyrés kumulative, pra mjafton
mosplotésimi i njérit prej tyre gé kérkuesi té mos legjitimohet pér vénien né lévizje té gjykimit
kushtetues.

16. Né céshtjen konkrete, kérkuesi legjitimohet ratione personae, bazuar né nenet 131,
pika 1, shkronja “f” dhe 134, pika 1, shkronja “i”, t&¢ Kushtetutés, pasi ka gené palé né procesin
gjyqésor ndaj té cilit ka ngritur pretendime né Gjykaté dhe ka interes té drejtpérdrejté né ¢éshtjen
e parashtruar.

17. Njé tjetér kriter paraprak, qé duhet t€ pérmbushet nga individi pérpara se t’i
drejtohet késaj Gjykate, lidhet me shterimin e mjeteve juridike. Sipas nenit 131, pika 1, shkronja
“f”, t& Kushtetutés, Gjykata vendos pér gjykimin pérfundimtar t&€ ankesave té individéve, pasi té
jené shteruar té gjitha mjetet juridike efektive pér mbrojtjen e té drejtave kushtetuese, gé individi
pretendon se i jané cenuar nga akti i pushtetit publik. Q&llimi i kétij neni té Kushtetutés éshté,
ndér té tjera, t&¢ mundésojé, brenda sistemit gjyqésor té zakonshém, parandalimin ose riparimin e
shkeljeve té pretenduara, pérpara se té tilla pretendime té paragiten né Gjykatén Kushtetuese
(shih vendimet nr. 15, daté 07.05.2018; nr.54, daté 24.07.2017 té Gjykatés Kushtetuese).

18. Gjykata ka pohuar se mbrojtja kushtetuese ka njé funksion subsidiar dhe ajo mund
té kérkohet vetém pér njé vendim pérfundimtar, té cfarédolloj forme, gé pérmbyll procesin
gjyqgésor. Cenimi i sé drejtés pér njé proces té rregullt ligjor, e garantuar nga neni 42 i
Kushtetutés, mund té pretendohet né kété Gjykaté vetém pasi té shterohen té gjitha mundésité e
ofruara nga sistemi i apelimeve dhe kjo vlen edhe né rastet kur procedurat gjyqésore paraprake
Cojné né njé réndim té métejshém ose né tejzgjatjen e cenimit té késaj té drejte (shih vendimin nr.
29, daté 30.03.2017 té Gjykatés Kushtetuese).

19. Né lidhje me sa mé lart, kérkuesi né ményré té pérmbledhur ka pretenduar cenimin
e: (i) sé drejtés sé aksesit né gjykim pér shkak té mosnjoftimit té vendimit nga Gjykata
Administrative e Shkallés sé Parg; (ii) standardit té arsyetimit té vendimit, pér arsye se Gjykata
Administrative e Apelit nuk ka shgyrtuar themelin e c¢éshtjes, nuk &shté shprehur pér

moskomunikimin e kopjes sé vendimit nga ana e Gjykatés Administrative té Shkallés sé Paré

Durrés dhe nuk e ka bazuar né ligj dérgimin e ¢éshtjes pér kompetencé kancelarit; (iii) sé drejtés
pér t'u dégjuar nga Gjykata e Larté, pasi mungesa e njoftimeve té akteve i ka mohuar té drejtén
pér t’u dégjuar dhe pér té marré pérgjigje pér shkaqget e ngritura né rekurs; (iv) sé drejtés sé
gjykimit brenda njé afati té arsyeshém, pér shkak té mosshqyrtimit té ¢éshtjes brenda afatit té
arsyeshém nga gjykatat e faktit.

20. Né céshtjen konkrete Gjykata véren se kérkuesi i éshté drejtuar me kérkesépadi
Gjykatés Administrative té Shkallés sé Paré Durrés, duke kérkuar “konstatimin e kryerjes sé
veprimeve té paligjshme nga ana e Drejtorisé sé Policisé sé Qarkut Elbasan dhe shpérblimin e
démit jopasuror.”. Nga dosja gjyqgésore rezulton se kérkuesi nuk ka marré dijeni pér seancén
pérgatitore té datés 04.05.2016 té zhvilluar né Gjykatén Administrative té Shkallés sé Paré
Durrés, pasi adresa e vendosur né fletéthirrje ka té shénuar gytetin e Gramshit, ndérkohé qé
kérkuesi, sipas kérkesépadisé, éshté banues né qgytetin e Elbasanit. Gjykata Administrative e
Shkallés sé Paré Durrés, pasi ka konstatuar se padia ishte me té meta, me vendimin nr. 82-2016-
574, daté 04.05.2016, ka vendosur mospranimin e saj. Sipas akteve té dosjes, edhe komunikimi i
vendimit té késaj gjykate pér mospranimin e padisé i éshté dérguar kérkuesit né datén 04.05.2016
né gytetin e Gramshit dhe jo né Elbasan, ku ai éshté banues.

21. Kérkuesi, pasi ka marré dijeni pér vendimin gjyqésor té Gjykatés Administrative té
Shkallés sé Paré Durrés pér mospranimin e kérkesépadisé nuk rezulton té keté béré ankim ose
kérkesé pér rivendosje né afat té ankimit, por i éshté drejtuar né ményré té drejtpérdrejté
Gjykatés Administrative té Apelit dhe mé pas Gjykatés sé Larté me njé kérkesé, ku
kundérshtonte veprimet administrative té administratés gjygésore pér mungesén e njoftimit té tij.

22. Si¢ éshté pérmendur mé lart (shih paragrafin 5), kérkuesi, né datén 26.04.2019, i
éshté drejtuar Gjykatés Administrative té Apelit, duke kérkuar, ndér té tjera, konstatimin e
shkeljes té sé drejtés pér t’u njoftuar pér vendimin gjyqésor. Gjykata Administrative e Apelit, me
vendimin nr. 134, daté 30.05.2019, ka vendosur nxjerrjen e ¢éshtjes jashté juridiksionit gjyqgésor
dhe dérgimin e saj pér veprime administrative né Gjykatén Administrative té Shkallés sé Paré
Durrés (kancelariné e késaj gjykate) pér té trajtuar kérkesén objekt gjykimi. Ky vendim éshté
Iéné né fugi nga Gjykata e Larté me vendimin nr. 00-2021-386, daté 18.03.2021.

23. Pér sa mé sipér, Gjykata véren se thelbi i padisé sé kérkuesit, konkretisht konstatimi
i veprimeve té paligjshme té Drejtorisé sé Policisé sé Qarkut Elbasan dhe shpérblimi i démit

jopasuror nuk éshté gjykuar né themel, pasi kérkesépadia e tij nuk éshté pranuar pér shkak té té

metave né paragitjen e saj. Nga ana tjetér, kérkuesi, pasi ka marré dijeni pér vendimin e
mospranimit té kérkesépadisé, megjithése kishte né dispozicion mijetin ligjor procedural té
ankimit ose té kérkesés pér rivendosje né afat té ankimit, ka zgjedhur njé rrugé procedurale té
ndryshme, duke iu drejtuar fillimisht gjykatés sé apelit né ményré té drejtpérdrejté me kérkesé
pér konstatimin e cenimit té sé drejtés sé njoftimit té vendimit dhe mé pas Gjykatés sé Larté.

24. Bazuar né sa mé lart, kérkuesi nuk ka arritur t’i provojé Gjykatés qé ankimi
individual kushtetues i paraqitur prej tij ishte mjeti i fundit efektiv pér rivendosjen né vend té té
drejtave té pretenduara si té cenuara dhe se nuk ekzistojné mé mjete dhe rrugé ligjore pér
mbrojtjen e kétyre té drejtave. Vendimet gjyqgésore qé ai ka kundérshtuar para Gjykatés nuk jané
vendime pérfundimtare, sipas kuptimit té nenit 131, pika 1, shkronja “f”’, t¢ Kushtetutés. Pér sa i
pérket themelit té céshtjes, Gjykata vleréson se kérkuesi nuk i ka ezauruar mjetet ligjore té
disponueshme qé parashikon legjislacioni procedural pérkatés, dhe, pér rrjedhojé nuk ka marré
pérgjigje pérfundimtare nga piképamja e kushtetutshmérisé pér themelin e céshtjes, qé té
mundésonte kontrollin kushtetues ndaj saj.

25. Né lidhje me pretendimin e kérkuesit pér cenimin e sé drejtés pér t’u gjykuar brenda
njé afati té arsyeshém, Gjykata véren se ai nuk ka dhéné asnjé argument kushtetues konkret pér
kété pretendim, duke mos specifikuar se pér cilat shkallé gjykimi ka pretendime pér tejzgjatje té
procesit. Pér pasojé, Gjykata ¢mon se ky pretendim nuk éshté ngritur né nivel kushtetues.

26. Si pérfundim, bazuar né sa mé sipér, Gjykata vleréson se kérkesa e paragitur prej

kérkuesit duhet rrézuar.

PER KETO ARSYE,
Gjykata Kushtetuese e Republikés sé Shqipérisé, né mbéshtetje té nenit 131, pika 1,
shkronja “f”, t€ Kushtetutés, si dhe neneve 72 e vijues t€ ligjit nr. 8577, dat€ 10.02.2000 “Pér
organizimin dhe funksionimin e Gjykatés Kushtetuese té€ Republikés sé Shqipérisé”, té

ndryshuar, njézeéri,

VENDOSI:
1. Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren

Zyrtare.

Marré mé 03.03.2022
Shpallur mé 04.04.2022

